
«Հայաստանի Հանրապետության ջրային օրենսգրքում փոփոխություն կատարելու մասին», «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» Հայաստանի Հանրապետության օրենքների նախագծերին հավանություն տալու մասին» 
 Հայաստանի Հանրապետության կառավարության որոշման նախագծի
	1. ՀՀ ֆինանսների նախարարություն
	11.03.2024թ.

	
	N 01/9-1/4660-2024

	Տարընթերցումներից խուսափելու նպատակով առաջարկում ենք «Հայաստանի Հանրապետության ջրային օրենսգրքում փոփոխություն կատարելու մասին» օրենքի նախագծի 26-րդ հոդվածում կատարվող փոփոխության 1-ին կետից հանել «և ոռոգում կատարելու» բառերը, քանի որ նույն կետով նախատեսվում է ջրօգտագործողներին ջուրը մատակարարել անհատույց՝ գետերի վարարումների հետևանքով հեղեղումները կանխելու, ոռոգելի աղակալված հողերի լվացման, ոռոգելի հողերին խոնավալիցք հաղորդելու նպատակով։
	Չի ընդունվել, ներկայացվում է պարզաբանում՝
Նախագծով առաջարկվող՝ «ոռոգելի աղակալված հողերի լվացման, ոռոգելի հողերին խոնավալիցք հաղորդելու և ոռոգում կատարելու» բոլոր նշված նպատակներով ջուրը նախատեսվում է մատակարարել ջրօգտագործողներին, սակայն միայն ոռոգման նպատակով ջուրն է մատակարարվելու ներկայացված հայտերի հիման վրա:

	2. ՀՀ շրջակա միջավայրի նախարարություն
	01.04.2024թ.

	
	N 1/14.2/2421-2023

	1. «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» օրենքի նախագծի վերաբերյալ առարկություններ և առաջարկություններ չկան։
2. Համաձայն Ջրային օրենսգրքի 1-ին հոդվածի՝ ջրօգտագործում է համարվում ջրային ռեսուրսից ջուր վերցնելը, այդ թվում՝ ստորերկրյա քաղցրահամ ջուր արդյունահանելը կամ այլ եղանակով նվազեցնելը, ջրի կուտակումը, ջրային հոսքի խոչընդոտումը կամ շեղումը, ջրային ռեսուրսի աղտոտումը, ջրային ռեսուրսի մեջ կեղտաջրերի արտանետումը, վնասակար նյութերի կուտակումն այնպիսի եղանակով, որը կարող է վնասակար ազդեցություն ունենալ ջրային ռեսուրսի վրա, ինչպես նաև ջրային ռեսուրսի հատակների, ափերի, հոսքի կամ հատկությունների փոփոխումը, իսկ համաձայն 21-րդ հոդվածի՝ ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն, բացառությամբ սույն օրենսգրքով նախատեսված դեպքերի։ Համաձայն ջրային օրենսգրքի 1-ին հոդվածի՝ ջրօգտագործման թույլտվություն չի պահանջվում միայն ազատ ջրօգտագործման դեպքում։ 
Նախագծի 1-ին հոդվածով շարադրվող 26-րդ հոդվածի 2-րդ կետով  նախատեսված գործընթացը ջրօգտագործում է և չի կարող իրականացվել առանց ջրօգտագործման թույլտվության։
Ինչպես նաև, իրատեսական չէ ստորերկրյա քաղցրահամ որակյալ ջրերի՝ մակերևութային ջրերով ջրալրում իրականացնելը։
Հաշվի առնելով վերոգրյալը՝ հայտնում եմ, որ Նախագծով ներկայացված փոփոխությունների անհրաժեշտությունը բացակայում է։
Առաջարկում եմ Նախագծով ներկայացված կարգավորումները նախատեսել ջրօգտագործողին տրամադրվող ջրօգտագործման թույլտվության մեջ։






















2.  «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» օրենքի նախագծով անհարժեշտ է նախատեսել նորմատիվ իրավական ակտի ուժի մեջ մտնելու ժամկետ՝ համաձայն «Նորմատիվ իրավական ակտերի մասին» օրենքի 23-րդ հոդվածի:
	Ընդունվել է ի գիտություն։



Ընդունվել է մասսամբ, ներկայացվում է պարզաբանում՝
Համաձայն Ջրային օրենսգրքի 21-րդ հոդվածի՝ ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն, բացառությամբ սույն օրենսգրքով նախատեսված դեպքերի։ Ներկայացված նախագծով առաջարկվում է օրենսգրքի 26-րդ հոդվածը շարադրել նոր խմբագրությամբ, որի ընդնմամբ տվյալ ջրօգտագործումը կդառնա օրենսգրքով նախատեսված բացաություններից մեկը։ Նախագիծը լրամշակվել է առաջարկվող «ստորերկրյա ջրերի մակարդակի նվազման հետևանքների կանխումը» միջոցառումը փոփոխվել է «մակերևութային ջրային ռեսուրսների նվազման հետևանքների կանխումը» միջոցառմամբ։ Միաժամանակ անհրաժեշտ է նշել, որ կլիմայի դինամիկ վատթարացման արդյունքում և ջրային ռեսուրսների նվազման պայմաններում հնարավոր են իրավիճակներ երբ որոշ գետավազաններում կամ ջրավազաններում առկա լինեն չօգտագործվող կամ տվյալ տարածաշրջանի համար տվյալ ժամանակահատվածում պահանջարկ չունեցող մակերևութային ջրային ռեսուրսներ, որոնք տեխնիկապես հնարավոր չի լինի ամբարել, սակայն հնարավոր է տեղափոխել մեկ այլ գետավազան կամ ջրավազան՝ որտեղ նվազ ջրային ռեսուրսների պարագայում  զգացվում է մակերևութային ջրային ռեսուրսների պահանջարկ։ Այս երեվույթը կարող է առաջանալ տարեվերջին, կամ ոռոգման սեզոնի ավարտից հետո։
[bookmark: _GoBack]Նման իրավիճակում անհրաժեշտություն է առաջանալու շտապ որոշում կայացնել և ջրային ռեսուրսների կառավարման և պահպանության մարմնի հետ համաձայնեցնելով իրականացնել մակերևութային ջրերի տեղափոխում։ Հարկ է նշել, որ գործող օրենսդրությանն համապատասխան՝ ջրօգտագործման թույլտվության ստացման ընթացակարգը երկարաժքմկետ է իրենից ենթադրում է փաթեթի կազմում և ներկայացում, հայտի գնագատում և այլն, այն ստանալու համար պահանջում շուրջ 50 աշխատանքային օր, որի պարագայիում հնարավոր է ուշացած լինի ջրի տեղափոխման անհրաժեշտությունը, ինչպես նաև հնարավոր է արդեն իսկ սպառված լինեն տեղափոխման համար անհրաժեշտ մակերևութային ջրային ռեսուրսները։

Ընդունվել է, նախագիծը լրամշակվել է։

	3. ՀՀ արդարադատության նախարարություն
	02.05.2024թ.

	
	N /27.3/16951-2024

	1. «Հայաստանի Հանրապետության ջրային օրենսգրքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածով Հայաստանի Հանրապետության ջրային օրենսգրքի նոր խմբագրությամբ շարադրվող 26-րդ հոդվածի (այսուհետ՝ Հոդված) «26» թիվն անհրաժեշտ է փոխարինել «26.» թվով և կետադրական նշանով: 
2. Հոդվածի 1-ին մասի «մատակարվում են» բառերն անհրաժեշտ է փոխարինել «մատակարարվում է» բառերով:
3. Հոդվածի 2-րդ մասի համաձայն՝ մակերևութային ջրային ռեսուրսների նվազման հետևանքները կանխելու և ջրալրում իրականացնելու նպատակով մակերևութային ջրերը կարող են տեղափոխվել կառավարության որոշմամբ՝ անհատույց։ Նախագծի հիմնավորման համաձայն՝ սակավաջրությամբ և ստորերկրյա ջրային ռեսուրսների վրա կլիմայի փոփոխության ազդեցությամբ պայմանավորված, դիտվում է ջրային ռեսուրսի հավասարակշռված էկոլոգիական վիճակի խախտում և հաճախ առաջանում է մակերևութային ջրային ռեսուրսների նվազում, որը կարող է հանգեցնել ջրային ռեսուրսի հյուծմանը։ Դրանով պայմանավորված տեխնիկական հնարավորությունների դեպքում անհրաժեշտություն է առաջանում բավարար ջրային ռեսուրս ունեցող գետավազանից կամ ջրավազանից ջրալրում կատարել և ջուրը տեղափոխել մեկ այլ տարածք։ Նշված գործընթացը հնարավոր է իրականացնել օրինակ՝ ոռոգման ժամանակաշրջանից դուրս ջրալրում կատարելով՝ առանց ջրօգտգագործողներին ջուր մատակարարելու։ Նշվածից պարզ է դառնում, որ ջուրը կարող է տեղափոխվել այլ տարածք, առանց ջրօգտգագործողներին ջուր մատակարարելու, հետևաբար պարզ չէ Կառավարության որոշմամբ անհատույց տեղափոխում իրականացնելու վերաբերյալ կարգավորման նախատեսումը:  
4. Հոդվածի 3-րդ մասի համաձայն՝ սույն հոդվածի 2-րդ մասով սահմանված ջրերը տեղափոխվում են առանց ջրօգտագործման թույլտվության ջրային ռեսուրսների կառավարման և պահպանության մարմնի հետ համաձայնեցնելով։ Նշված կարգավորումից պարզ չէ, թե կառավարության և ջրային ռեսուրսների կառավարման և պահպանության մարմնի միջև համաձայնությունն ինչ կարգով է իրականացվելու, ուստի անհրաժեշտ է հստակեցնել:
5. Նախագծի 2-րդ հոդվածով նախատեսվել է, որ սույն օրենք ուժի մեջ է մտնում պաշտոնական հրապարակմանը հաջորդող օրվանից: Հաշվի առնելով նախագծով նախատեսվող կարգավորումները և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ գտնում ենք, որ անհրաժեշտ է նախատեսել Նախագծի ուժի մեջ մտնելու ավելի ուշ ողջամիտ ժամկետ:
6. «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» օրենքի նախագծի վերևի աջ անկյունում բացակայում  է «Նախագիծ» բառը, մինչդեռ՝ «Նորմատիվ իրավական ակտերի մասին» օրենքի 21-րդ հոդվածի 7-րդ մասի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը: Միաժամանակ, 2-րդ հոդվածում «հայեցակարգում» բառից առաջ անհրաժեշտ է լրացնել «,» կետադրական նշանը:
Բացի այդ նույն հոդվածում «շարադրել» բառն անհրաժեշտ է փոխարինել «փոխարինել» բառով:
	Ընդունվել է համապատասխան հոդվածը լրամշակվել է։




Ընդունվել է համապատասխան հոդվածը լրամշակվել է։
Ներկայացվում է պարզաբանում.
նշված միջեցառման շրջանակներում ջրաքանակների տեղափոխումը իրականացվում ջրամատակարար կազմակերպությունների («Ջրառ» ՓԲԸ, ՋՕԸ) միջոցով՝ ջրաքանակների հաշվառմամբ։ Հաշվի առնելով այն հանգամանքը, որ տվյալ ջրաքանակները չեն օգտագործվելու ոռոգման նպատակով անհրաժեշտ է նախագծով սահմանել «անհատույց» հասկացությունը, հաշվառված ողջ ջրաքանակների մեջ այն տարանջատելու տվյալ ջրաքանակնի նկատմամբ հասույթ չձևավորելու նպատակով։   









Ընդունվել է, 1-ին հոդվածի 3-րդ մասի «համաձայնություն» հասկացությունը փոխարինվել է «գրավոր համաձայնությամբ» հասկացությամբ։





Ընդունվել է համապատասխան հոդվածը լրամշակվել է։














Ընդունվել է նախագիծը լրամշակվել է։




